
SURSELVA VENDERDI, ILS 28 DA ZERCLADUR 2013 5

GUT BERATEN, MEHR ERLEBEN.
VIA S. CLAU SURA 2, 7130 ILANZ, 081 920 03 23

Jeden Freitagabend
abwechslungsweise
Grilladen à discretion 
für nur Fr. 39.00 oder
4 Gänge für nur Fr. 44.50
im Biohotel Hotel Ucliva 
Waltensburg

081 941 22 42

reclama

1988 da la Regiun Surselva. Intgins
n’han betg ponderà ditg ed èn sa deci-
dids spontan or dal venter per ina re-
giun. La decisiun dependa la fin finala
dentant era nua che mintgin tschenta
las prioritads. Per inqualin è la vischi-
nanza tar Cuira impurtant. Cun il re-
sultat dal questiunari vegn il cussegl
grond a s’occupar ed a la fin prender ina

Sessiun da giuvenils: Scleriments davart
la tariffa da notg en il traffic public

■ (cc) La regenza è sa fatschentada cun
las petiziuns ch’èn vegnidas inoltradas da
la sessiun dals giuvenils dal Grischun il
matg 2013. Las petiziuns deliberadas
dals giuvenils han tractà differents temas
per concepir la convivenza ed il futur dal
Grischun.

En ina petiziun davart il servetsch
public vegn la regenza supplitgada da
s’engaschar per l’aboliziun da la tariffa
da notg en il traffic public dal chantun
Grischun. Or dal puntg da vista da la
regenza na manass quai betg a la fina-
mira perquai ch’il chantun vuless offrir
er en l’avegnir ina purschida da notg
attractiva. La regenza è però pronta da
laschar calcular ils custs che resultan

sch’il chantun finanziass eventualmain
il supplement da notg sco er da laschar
examinar ulteriuras pussaivladads da
finanziaziun. Pussaivlas pudessan per
exempel esser variantas «finanziadas
parzialmain» sco tariffas unitaras ana-
logamain a l’aglomeraziun da Turitg u
er in sponsoring dals supplements da
notg tras interpresas sco soluziun da
gudogn per tuttas duas varts. Las cartas
da client da questas interpresas dessan
il dretg da viagiar libramain en la rait
da notg, quai che pudess la finala er gi-
dar ad augmentar l’attractivitad da las
atgnas purschidas da questas interpre-
sas en il segment damarketing che duai
svegliar l’interess dals giuvenils.

■ NUA EI QUEI? – LEGN DIL MEINS

«Syffis»
(anr/sr) L’insla gualsra che nus havein
fotografau pil legn dil matg ei sco
quasi tuts participonts dil legn han
saviu – Affeier a Sursaissa. Era sche
nossas lecturas e nos lecturs han anflau
pliras modas da scriver il num da quei
bi vitget ei quei buca stau in crap da
scarpetsch per lur fortuna. Tgi che ha
buc enconuschiu quei bi liug duei den-
ton prender la peda da puspei ina ga far
ina spassegiada tras enzacons vitgs da
Sursaissa. Sco giud ina terrassa gigantica
da 14 kilometers lunghezia pon ei guder
ina magnifica survesta. Ils vitgets e
beins purils spatischai ein tipics per ina
vischnaunca gualsra. Ils 29 «hofs» da
Sursaissa ein spatitschai lunsch entuorn
e secloman: Valata, Platenga, Egga, Af-
feier, Misanenga, Miraniga, Marggààl,
Meierhof, Chlinga, Tobel, Pradamaz,
Zarzana, Jànggahüss, Tusa, Miira, Gge-
raniga, Pilawààrda, St. Joosef, Ggàan-
tardüü, Tschappiina, Friggahüss, St.
Mààrti, Runggli, Chriaggli, Plàtta, Pa-
lààwa, Axastei, Hàntschahüss e Toma-
hüss. Tut quels loghens fuorman ense-
men la vischnaunca politica da Sursais-
sa nua che rodund 800 persunas vivan
actualmein. Ils hosps da vacanzas ap-
prezieschan quei liug ch’ei malgrad plirs
hotels e pensiuns e las rodund 1400 ha-
bitaziuns e numerus camps da vacanzas
aunc adina idillics. Grazia al menaschi
da stad dallas treis sutgeras e dil bus da
viandar contonschan ils viandonts en-

teifer cuort temps ils pli bials loghens da
survesta ella regiun.

Legn dil zercladur
Cul legn dad oz mussein nus puspei in
vitget dalla vart dretga dil Rein. Era el se-

sanfla sin ina spunda e porscha ina biala
survesta. En documents vegls vegneva il
liug tschercau numnaus Syffis, Syfis, Si-
vis ni era Sifis. Oz ha quei vitget in num
romontsch che va bein a prau cul num
dil vitg che sesanfla ella vischinonza.

Aunc tochen la fin digl onn ha quella vi-
schnaunca in agen president communal,
suenter s’auda ella tier la vischnaunca fu-
siunada Glion/Ilanz

Tgi che sa ussa la soluziun duei scriver
il num da quei vitget sin ina carta postala

e tarmetter quella tochen ils 18 da fenadur
a: La Quotidiana, Susi Rothmund, 7176
Cumpadials. Las cartas cun rispostas ge-
stas vegnan sco adina ella capiala ed ei vegn
tratg la sort pils premis che vegnan spon-
surai dalla Südostschweiz SA (1 abonna-
ment dad in onn da LaQuotidiana per re-
galar vinavon), in Cubistone per tener
cauld ni frestg las bubrondas – regalau dal-
la firma Truffer SA a Val Sogn Pieder, in
bon ella valeta da 30 francs dalla Moor-
Store SA a Rabius e differents cudischs per
affons e carschi dalla Südostschweiz SA. La
soluziun vegn publicada ils 26 da fenadur
cul proxim legn. Nus giavischein bien
cletg, a quels che han vacanzas bialas va-
canzas ed a tuts ina biala stad.

Ils victurs
1. premi: Ciril e Marlies Friberg,
Danis (in abonnament dad in
onn da LaQuotidiana per regalar
vinavon)
2. premi: Ciril Bass, Sumvitg (in
Cubistone regalau dalla firma
Truffer SA a Val Sogn Pieder)
3. premi: Sabrina Cavegn, Vella
(in bon da 30 francs dalla Moor
Store SA, Rabius).
4. premi: Imelda Schmed, Breil
(in cudisch regalaus da Südost-
schweiz SA).

Procedura da multas er tar cuntravenziuns
cunter la lescha davart las persunas estras

■ (cc) La lescha federala davart las multas
disciplinaras vegn applitgada per sancziu-
nar pitschens surpassaments da la lescha
federala davart il traffic sin via. Cun ina
revisiun totala duai il champ d’influenza
da la lescha federala davart las multas dis-
ciplinaras ussa vegnir engrondì. La proce-
dura da multas disciplinaras duai vegnir
extendida sin nov ulteriuras leschas fede-
ralas. Sco che la regenza dalGrischun scri-

va en ina posiziun a la confederaziun avess
questa pussaivladad a ses avis da princip
dad esser applitgabla per tut las leschas fe-
deralas. D’ina gronda impurtanza pratica
fissi en mintga cas da pudair sancziunar
surpassaments da la lescha federala davart
las persunas estras cun ina multa discipli-
nara. Da quai resultass ina distgargia re-
martgabla per las autoritads da persecu-
ziun penala.

